
ENTWODIKSYON

Desantralizasyon an se yon gwo chanjman Konstitisyon Peyi D’Ayiti 29 mas 1987 la pote nan jan
Leta ayisyen oganize ansanm ak jan li dwe dirije kote pouvwa a pa konsantre anko nan men
otorite santral yo tankou prezidan Repiblik la ansanm ak Minis yo jan sa te konn fet lontan.
Konsa, desantralizasyon an vin transfere yon pati nan pouvwa santral la bay otorite nan pipiti
teritwa peyi a ki se Seksyon Kominal la.

Depi konstisyon 1987 la fin adopte a, li chita nan mitan tout diskisyon Kkap fet pou tabli yon
Leta ki respekte ak garanti dwa moun ak patisipasyon tout sitwayen fanm kou gason nan lavi
politik, ekonomik, sosyal ak kiltirel peyi a.

Se nan sans sa a, Pwoje ARD/LOKAL (Limye ak Oganizasyon pou Kolektivite yo Ale Lwen)
kote USAID bay bourad lajan, mete sou pye tout yon seri pwogram pou sansibilize epi fome
otorite lokal yo (majistra, KASEK, ASEK) sou enpotans desantralizasyon an dekwa pou ka gen
«bon gouvenans» nan jesyon Kolektivite yo. Youn nan pi gwo pati pwoje a se kore kapasite eli
lokal yo nan nivo manm konsey egzekitif yo ansanm ak teknisyen adminstrasyon kominal yo nan
lide pou ogmante konpetans yo dekwa pou Kolektivite yo ka dirije ak efikasite epi nan
transparans. Ranfosman kapasite otorite lokal yo reyalize nan plizye faz kote premye a se
oryantasyon nouvo eli yo epi ba yo bourad nan keksyon materyel fomasyon de baz ki pemet yo
defini epi konnen akle wol ak reskonsabilite kom otorite lokal.

Pwoje ARD/LOKAL oganize deja sesyon oryantasyon pou eli lokal yo (KASEK, ASEK, Majistra
kominal, Delege Vil) kote i sevi ak Modil fomasyon sou Lidechip Eli Lokal yo (LEL) UN-
Habitat ak ENDA TM te develope. Nan finisman sesyon fomasyon sa, evalyasyon yo montre nan
diferan tem ki te devlope yo, jan pou mennen reyinyon ak asanble yo ansanm ak kouman
rezolisyon konfli san vyolans se de sije KASEK, ASEK ansanm ak DV yo te apresye anpil kote yo
te mande pou apwofondi yo.

Se nan tout konsiderasyon sa yo sitou enpotans KASEK,ASEK ansanm ak DV yo bay «jesyon
reyinyon/ asanble ak rezolisyon konfli/chirepit san vyolans», Pwoje ARD/LOKAL ekri Gid
fomasyon sa a ki devlope de (2) sije sa yo k ap sevi pou ranfose kapasite eli lokal yo nan fason
yap fonksyone ant yo menm ansanm ak lot eli (Majistra kominal, Depite) , 1ot otorite leta (Ji de
Pe, Reskonsab Sou komisarya Polis, Direkte biwo dekonsantre leta a tankou DGI elatriye), akte
nan sosyete sivil la (Oganizasyon kominote de baz yo, ONG yo, elatriye).




I. Bigid la

Bi gid la se bay patisipan yo (KASEK ak ASEK) konesans ak teknik pou « rezoud konfli oswa
chirepit san vyolans» nan mitan yo ak nan seksyon kominal yo.

I1. Kontni gid la

Gid la genyen yon Modil ki genyen set (7) leson:

Leson1: Sanou rele konfli oswa chirepit

Leson2: Fonksyonman KASEK yo nan jere ak rezoud konfli yo oswa chirepit nan Seksyon Kominal yo
Leson3: Sous konfli oswa chirepit nan mitan eli lokal yo

Leson 4: Jan pou nou konprann ak analize yon konfli oswa chirepit

Leson 5: Kouman pou rezoud yon konfli oswa chirepit nan « Negosyasyon »

Leson 6: Kouman pou rezoud yon konfli oswa chirepit nan « Medyasyon»

Leson7: Eli lokal yo nan wol « Medyaté oswa Medyatéz »

I1I. Objektif modil la

Modil la genyen pou objektif:

L

2.

Defini sa nou rele konfli ;

Konprann fonksyonman eli lokal yo nan jere ak rezoud konfli oswa chirepit nan Seksyon
Kominal yo ;

Analize epi konprann sous konfli ki ka genyen nan mitan dives kalite eli lokal ;
Bay bon jan teknik pou analize ak konprann yon konfli oswa chirepit;

Bay bon jan teknik sou jan pou rezoud konfli oswa chirepit nan “Negosyasyon”
Bay bon jan teknik sou jan pou rezoud konfli oswa chirepit nan “Medyasyon

Konprann eli lokal yo nan wol “Medyate/Medyatez”



V. Rezilta fomasyon sa a ap pote

Konesans ak teknik ki genyen nan manyel la ap pemet patisipan yo rive devlope konpetans ak
abilite pou itilize metod ak teknik pour rezoud konfli san vyolans nan mitan yo ak seksyon
kominal yo. p



JAN POU REZOUD KONFLI AK CHIREPIT
SAN VIOILANS



Leson 1

Sa nou rele konfli oswa chirepit

1. Jan moun we ak viv konfli oswa chirepit

Konfli oswa chirepit se 1&¢ nan mitan moun ak moun, ant gwoup ak gwoup, ant enstitisyon ak
enstitisyon, ant de oswa plizye peyi relasyon oswa rapd yo pa mache. Konsa diferans yo genyen vin
kontre bab pou bab epi ki kreye pwoblem. Nou konn tande y ap di “Entél ak entél se let ak sitwon. Sa
nou pral site la yo konn alabaz oswa koz konfli oswa chirepit :

= Pwoblem karakte

= Zafe otorite

= Zafe lajan, zafe te, zafe ran sosyal

= Zafe pouvwa politik

= Zafe fwontye ant de (2) peyi

»  Zafe jan yon peyi trete moun ki vin travay lakay li, legalman oswa ilegalman
= Elatriye...

Konfli oswa chirepit pote gwo pwoblém nan lavi moun, nan yon sosyete, nan yon peyi, han yon
enstitisyon oswa dganizasyon. Men se pa yon fatalite, se pa yon bagay pou nou pe paske li se yon pati nan
vi tout moun piske chak moun gen pwop karakte pa 1, pwop kwayans li, pwop jan li we sosyete a. Konfli
oswa chirepit se yon opotinite, yon okazyon ki prezante pou tout pwoblem, tout diferans blayi ate. Se jan
nou konprann yo ansanm ak mwayen nou chwazi pou rezoud yo ki tout pwoblem nan. Gen plizye fason
moun chwazi pou rezoud konfli oswa chirepit ki mete yo bab pou bab:

- Nan vyolans (lage, dezod)
- Devan lajistis
- Nandyalog

Premye a se rezoud konfli ak vyolans. Men li pa rezoud vreman piske genyen yon pedan, yon gayan kote
gayan toujou enpoze lwa li bay pedan an. Pedan an konn ap veye ki l¢ pou li pran revanj li. Se konsa nou
konn tande y ap repete pawol sa a yo:

«Yon jou pou chase, yon jou pou jibye »

«Jou va, jou vyen kaka je pa linet »

« Se nan chimen jennen yo kenbe chwal malen »
« Bay kou bliye pote mak sonje »

Dezyém nan se san vyolans ak chimen lalwa. Men li konn pa rezoud li net kote toujou genyen yon
gayan, sila tribinal la tranche anfave li a, yon pedan lot la tribinal la pwononse santans oswa desizyon
kont li. Gen de fwa se moun oswa pati ki ankonfli a ki konn chwazi mwayen sa a. Sa ka rive kote pedan
an vin gayan si li sezi yon tribinal ki pi wo epi ki ba li rezon, 1¢ sa a gayan vin pedan e pedan an vin gayan.
Sitiyasyon sa valab pou konfli oswa chirepit nan mitan moun ak moun, peyi ak peyi, enstitisyon ak
enstitisyon, oganizasyon ak dganizasyon, fanmi ak fanmi, madanm ak mari, elatriye.

Twazyém nan se san vyolans ni chimen lajistis. Se li ki meye a paske moun oswa pati ki ankonfli yo
konn rete zanmi oswa yo vinn byen paske se yo ki chache solisyon ki pi bon e ki nan entere toulede. Se
mwayen ki pemet rezolisyon konfli a dire. Sa ka rive bagay yo vin gate kote konfli a reparet anko, men se



nan ka youn nan pati yo vin reyalize pi devan lot la te twonpe 1. Se pi bon mwayen an pou rezoud konfli
oswa chirepit men fok li chita sou konfyans youn dwe gen pou lot et non sou met dam, sou koken.

Konsa KASEK ak ASEK yo pa chape anba konfli oswa chirepit jan nou sot prezante | la ak mwayen oswa
vwa moun yo oswa pati yo konn chwazi pou rezoud li.

2. Kalite konfli oswa chirepit ki genyen

Konfli oswa chirepit paret dives kalite mannye nan lavi moun tankou:

Konfli oswa chirepit ak tet pa w tankou l¢ w fé yon bagay ke w pat dwe fe, ki depaman ak
kwayans oswa konviksyon ou ;

Konfli oswa chirepit ant moun ak moun nan relasyon travay. Yo rele sa konfli oswa chirepit
entepesonel.

Konfli oswa chirepit ant de (2) enstitisyon oswa enstans/0gann tankou sa ka rive nan mitan
KASEK ak ASEK.

Konfli oswa chirepit ant de (2) oswa plizye gwoup tankou sa ka rive fet nan Seksyon kominal la.
Konfli oswa chirepit nan zafe lekonomi tankou kesyon komes.

Konfli oswa chirepit nan mitan dives gwoup nan sosyete a swa pou kesyon koule, kesyon te,
elatriye.

Konfli oswa chirepit ant de (2) oswa plizye peyi.

Konfli oswa chirepit entenasyonal tankou sa ki te rive nan premye ak dezyem ge mondyal la.
Konfli oswa chirepit nan kesyon eleksyon.

Konfli oswa chirepit ant relijyon.

Konfli oswa chirepit politik sa vle di pwoblem ki gen nan jan yon gouvénman ap mennen yon
peyi kote 1ot fos politik yo oswa lot gwoup nan sosyete a kanpe ankwa sa vle di nan lopozisyon
pou fose gouvénman an chanje jan 1 ap aji a.

Pa bliye : Konfli oswa chirepit se 1&¢ nan mitan moun ak moun, ant gwoup ak gwoup, ant

enstitisyon ak enstitisyon, ant de oswa plizye peyi relasyon oswa rapd yo pa mache.

(@ Konfli oswa chirepit pote gwo pwoblém nan lavi moun nan tout sans. Men se pa yon

fatalite, ni yon bagay pou nou peé paske li se yon pati nan vi tout moun piske chak moun
gen pwop karakte pa 1, pwop kwayans li, pwop jan li we sosyete a. Se jan nou konnpran

yo ak mwayen nou chwazi pou rezoud yo ki pwobléem nan. Gen plizye fason moun
chwazi pou rezoud konfli ki mete yo bab pou bab :1) Nan vyolans - 2) San vyolans ak
chimen lajistis - ) San vyolans ni lajistis.




Leson 2

Fonksyonman KASEK yo nan jere ak rezoud konfli
oswa chirepit nan Seksyon Kominal la

Nan Leson 1 nou sot defini sa nou rele konfli oswa chirepit ansanm ak tout kalite latwoublay li ka pote
nan lavi moun, nan yon sosyete, nan yon enstititisyon oswa oganizasyon kit se Leta kit se prive. Nou we
twa prensipal mwayen moun ka itilize pou rezoud konfli oswa chirepit ki mete yo dozado. Se konsa nou
rive we KASEK ak ASEK yo ki alafwa senp sitwayen epi otorite lokal pa chape anba konfli oswa chirepit
ki ka pete nan mitan yo, nan mitan fanmi yo, nan Seksyon kominal la.

KASEK ak ASEK pa chape anba konfli oswa chirepit men yo pa kapab rete bra kwaze ap gade dives kalite
konfli oswa chirepit ki ka pote gwo latwoublay nan Seksyon Kominal la. Se konsa yo kapab nan
fonksyonman yo, angaje tet yo pou rezoud konfli oswa chirepit nou vle pale pou KASEK yo.

Kote KASEK yo jwenn konpetans sa a pou yo antre nan rezoud konflj ?
An nou di premyeman se yon dwa tou natirel ke yo genyen e se yon devwa sitwayen fanm kou gason
genyen pou yo pote moun ki andanje sekou epi mete limit nan chirepit selon sitiyasyon an. Nan sans sa a

nou ka di premyeman se yon lidechip natirel KASEK la genyen epi itilize san se pa otorite 1 ki ba li 1.

Dezyemman se otorite | ak pozisyon li okipe a ki ba li 1. Men de kalite konpetans sa yo pa menm nan
fonksyonman KASEK yo sou zafe rezoud konfli oswa chirepit. An nou gade ansanm sa yo chak vle di

oswa reprezante :

Sou keksyon Otorite a: Se sa Konstitisyon an ansanm ak lalwa peyi a bay KASEK yo.
Konstitisyon an nan atik 63 di « chak Seksyon kominal gen yon konsey twa (3) manm a latet li.
Men li pa bay konpétans yo, se la lalwa ki va detemine sa. Se nan sans sa a Dekre 1° fevriye vin
fikse ognizasyon ak fonksyonman Seksyon kominal yo kote li defini konpetans KASEK yo. An

nou gade sa Dekre a di:

KONPETANS OSWA DOMEN SEKSYON KOMINAL YO

KONPETANS/ DOMEN

ATRIBISYON/WOL

1. Devlope epi amenaje espas Seksyon kominal la;

2.Jere byen prive Seksyon kominal la ;

3. Tabli pwogram sou keksyon lanvironman ak
resous natirel (dlo, fore, min, elatriye) sa Seksyon
kominal la genyekinan ;

4. Tabli pwogram lasante ak lijyen piblik ;

5. Tabli pwogram ledikasyon, alfabetizasyon ak
fomasyon pwofesyonel

6. Tabli pwogram lakilti, espo ak lwazi

7. Tabli pwogram pwoteksyon sivil, asistans ak

Anime ak patisipasyon tout sekte, kozman sou planifikasyon estratejik
devlopman Seksyon kominal la ;

Depoze devan ASEK la Plan devlopman Seksyon kominal la Konsey
Devlopman Seksyon kominal la prepare a dekwa pou manb asanble ka

apwouve |;

Depoze devan ASEK la Plan envestisman nan keksyon devlopman Seksyon
kominal la ;

Prepare epi egzekite bidje Seksyon kominal la le ASEK la fin apwouvel;
Prepare epi depoze devan ASEK la pwoje piblik Seksyon kominal la ;
Fe envante sa vle di konte tout byen ak patrimwan (tankou ansyen kay yon

gwo pesonalite nan listwa, yon lye oswa yon kote popilasyon genyen gran
respe pou li, yon sous dlo, yon pye bwa elatriye) Seksyon kominal la posede ;




sekou sou keksyon dezas ak katastwof. 7. Administre patrimwan Seksyon kominal la, jere epi veye jan y ap sevi ak
itilize tout enfrastrikti ak sevis (tankou wout, pon, lekol piblik, lopital leta
8. Tabli pwogram ki gen arevwa ak ponp fineb/mog elatriye) ki nan konpetans Seksyon kominal la ;
ak simitye 8. Vann, chanje, achte nan non Seksyon kominal selon lalwa ak apwobasyon
ASEK la :
9. Tablo pwogram sou keksyon dlo ak
kouran/elektrisite 9. Kontwole fonksyonman nomal asosyasyon ak ONG ki nan Seksyon kominal
la;
10. Tabli pwogram ki gen arevwa ak mache ansanm ] - e Kolekte lafan taks Sekevon kominal la -
ak labatwa 10.  Oganize epi kontwole kolekte lajan taks Seksyon kominal la ;
Atik 50 Dekre a 11.  Chache lot kalte lajan taks ki ka rantre nan reset Seksyon kominal al ;
12.  Ankouraje epi ede tout aksyon ki gen arevwa ak met sou pye antrepriz prive
oswa kominote nan Seksyon kominal la;
13.  Prepare lis moun ki pral sevi jire nan pwose ansanm ak sitwayen fanm kou

gason ki gen pou feé yon sevis sivik kelkonk ;

14.  Veye pou lod ak sekirite tabli nan Seksyon kominal la ;

15.  Delivre kalite setifika lalwa prevwa ;

Seksyon kominal la;

ak Seksyon kominal la;

ak pouvwa santral la.

Le m’ap gade byen se Pwen 14 nan kolon atribisyon oswa wol yo « Veye pou lod ak sekirite tabli nan
Seksyon kominal la» ki bay KASEK yo otorite pou yo ta ka entéveni nan kesyon rezoud konfli oswa
chirepit nan Seksyon kominal la. Se yon otorite ke yo genyen pou yo enteveni paske kelkilanswa konfli a
oswa chirepit la jan I'ap devlope a ak tout kalite zak i ka charye ak li tankou zak briganday, krim,
destriksyon byen prive oswa piblik kapab twouble lod ak sekirite nan Seksyon kominal la. Men sa pa bay
KASEK yo dwa ni pou arete moun, ni mete moun nan prizon rive jouk nan bat yo. Se lapolis ak lajistis ki
gen dwa egzese kontrent sa vle di arete moun, jije moun nan respé Manman Iwa ak lwa peyi a.

Men fok nou di se absans otorite lapolis ak lajistis nan pifo Seksyon kominal yo ki lakoz KASEK yo ranpli
yo souvant fwa wol sa a ki pa pou yo. Fok nou di tou si KASEK yo pa t konn jwe wol sa yo, anpil konfli
oswa chirepit ta simen gwo latwoublay ak vyolans nan kek Seksyon kominal.

Sou kesyon pozisyon yo: Se pos yo okipe a ki plase KASEK yo pi wo 1ot moun ki nan Seksyon kominal
la. Pozisyon sa ba yo pouvwa lot moun pa genyen. Konsa yo sevi ak pozisyon yo pou entéveni nan yon seri
kozman nan lavi Seksyon kominal la. Sous pouvwa pozisyon an ba yo soti nan tradisyon jesyon politik
Seksyon kominal yo depi digdantan kote se yon gwo notab oswa dapre Kod Riral la yon Chef Seksyon ki
gen kontwol Seksyon kominal la. Konsa gen plizye KASEK ki jouk jounen jodia konprann se Chef
seksyon yo ye, alos Konstitisyon 29 mas 1987 la konsidere yo tankou yon Administrate zafe Leta, yon
Jesyone Seksyon kominal la. Fok nou di séten otorite lapolis ak lajistis sevi kek fwa ak tradisyon Chef
Sekyon an pou fe KASEK yo jwe wol lapolis nan egzekite manda, al arete moun alos yo pa gen pou fe sa.

16. Patisipe nan tout kanpay nasyonal k ap fet pou byen popilasyon an nan limit

17. Veye aplikasyon Iwa, dekre Iwa, arete pouvwa santral la pran ki gen arevwa

18. Pran tout mezi dijans nan ka dezas anvan entevansyon pouvwa regyonal yo

Atik 53 Dekre a




Pa bliye :

KASEK ak ASEK pa chape anba konfli oswa chirepit men yo pa kapab rete bra kwaze ap
gade dives kalite konfli oswa chirepit ki ka pote gwo latwoublay nan Seksyon Kominal la.
Se konsa yo kapab nan fonksyonman yo, angaje tét yo nan rezoud konfli oswa chirepit
nou vle pale pou KASEK yo.

Se yon lidechip natire]l KASEK la genyen epi itilize san se pa otorite | ki bali . Se otorite 1
ak pozisyon li okipe a ki ba li wol sa. Men de kalite konpetans sa yo pa menm nan
fonksyonman KASEK yo sou zafé rezoud konfli oswa chirepit.

Se yon otorite KASEK la genyen pou li enteveni paske kelkelanswa konfli a oswa chirepit
la jan I'ap devlope ansanm ak tout kalite zak i ka charye avek li tankou zak briganday,
krim, destriksyon byen prive oswa piblik kapab twouble lod ak sekirite nan Seksyon
kominal la.

KASEK la pa gen dwa ni pou arete moun, ni mete moun nan prizon pou rive jouk nan bat
yo. Se lapolis ak lajistis ki gen dwa egzese kontrent sa vle di arete moun, jije moun nan
respé Manman lwa ak lwa peyi a. KASEK la pa gen pou egzekite manda lajistis nan plas
lapolis menm jan ak Chef seksyon te konn fé sa nan tan lontan.

ILeson 3

Sous konfli oswa chirepit nan mitan eli lokal yo

Nan Leson 1 an nou te idantifye kote yon Konfli oswa chirepit kapab soti tankou:

Pwoblem karakte

Zafe otorite

Zafe lajan, zafe te, zafe ran sosyal

Zafe pouvwa politik

Zafe fwontye ant de peyi

Zafe jan yon peyi trete moun ki vin travay lakay li, legalman oswa ilegalman

Elatriye...

Sa nou sot site la yo jeneralman se kek sous konfli oswa chirepit yo. Men nan lavi enstitisyon oswa
oganizasyon yo, kit se prive, kit se Leta, sous yo konn diferan pami sa nou sot idantifye la yo. An nou gade
kalite sous konfli ki ka eklate nan mitan eli lokal yo.

Men kek sous konfli oswa chirepit ki ka eklate nan mitan eli lokal yo

1
2-
3
4.

5-
6-

7-

Keksyon pouvwa kote youn vle pran sou pouvwa pa lot la.

Keksyon chef kote youn vle kenbe tout pouvwa a nan men 1.

Keksyon konpetans kote youn vle fé travay pa lot la.

Keksyon pesonel kote youn gen pwoblem sou sa ki pa gen anyen pou we ak fonksyonman
enstitisyon an.

Keksyon pati politik kote youn pa soti nan men pati politik ak lot la.

Keksyon jere pwoje oswa fet chanpet kote youn konn soti pou li pa bay okenn enfomasyon,
okenn rapo sou rantre ak soti lajan sou egzekisyon aktivite yo.

Keksyon aplike lalwa/dekre kote youn konn pa vle aplikasyon lwa a oswa dekre a paske i gen
entere nan sa a.

Ki kalite konsekans konfli owsa chirepit sa yo kapab genyen sou foksyonman eli lokal yo?

Men kek konsekans :

1 Divizyon nan mitan manb yo.

2- Youn pa pale ak lot anko.

3- Youn konn deside sezi so oswa materyel enstitisyon an.

4- Pete lobo nan mitan yon aktivite k ap fet.

5- Youn kloure pot biwo lot la oswa enstitisyon an.

6- Ttilize lavyolans tankou rale zam voye al kraze oswa boule kay ak byen lot la.
7- Enstitisyon an pa fonksyone anko.

Ki kalite konsekans konfli oswa chirepit sa yo kapab genyen sou Seksyon kominal la?

1~ Pagen otorite nan tet li.

2- Latwoublay nan Seksyon Kominal la.

3- Dezod nan patrimwan ak byen Seksyon kominal la.
4- Pagen pwojeé pou Seksyon kominal la.

Ki jan konfli oswa chirepit sa yo konn rive pa dejenere epi rezoud pou yo pa rive gen konsenkans
sou fonksyonman eli lokal yo ak Seksyon kominal Ia?

Men kek jan konfli oswa chirepit sa yo konn rive rezoud pou yo pa dejenere:

l-  Antant nan mitan eli yo swa nan negosyasyon antre yo menm oswa pa lentémedye yon moun, yon
lot enstitisyon ki rive mete ola nan mitan yo.

2- Demisyon oswa revokasyon youn nan eli ki enplike nan konfli a oswa chirepit la.

3- Disolisyon KATEL la oswa ASANBLE a.

Fok nou di Dekre 1° fevriye 2006 la trase chimen pou rezoud konfli ki ta eklate nan mitan eli lokal yo. An
nou gade atik sa yo :

Atik 92.- Kelkelanswa diveéjans ki genyen nan mitan eli lokal yo li pa ka bloke bon mach Seksyon
Kominal la. Reyinyon KASEK ak ASEK se lokazyon pou yo diskite sou dives kalite pwennvi pou yo ka
jwenn nan konsensis oswa degaje yon pozisyon ke majorite a dako.

Men ansizoka li ta enposib pou jwenn yon konsensis nan diferan oswa pwobleém ki genyen nan mitan yo,
manb KASEK ak ASEK ki ta santi enter¢ yo menase, yo kapab sezi imedyatman Vis Delege a ki nan
Delegasyon pou fé yon medyasyon oswa yon abitraj. Nan sans sa a Vis Delege a dwe konvoke pati ki nan
konfli a nan yon reyinyon yon semen apre yo fin rele | sou af¢ a. Nan travay sa a 'ap bezwen de 1ot manb
biwo a pou asiste 1.

Ansizoka youn nan pati yo pa ta satisfe ak desizyon ki pran a nan medyasyon oswa abitraj la, I'ap pote afe
a devan Reprezantan Depatmantal Kou Siperye Déekont ak Kontansye Administratif la.

Desizyon Reprezantan Depatmantal Kou Siperye Dekont ak Kontansye Administratif la kapab prezante
devan Kou Kasasyon si pati ki pa satisfe a fe apel.

Atik 93.- Si konfli se ant ASEK ak KASEK, Komisyon Konsilyasyon ak Abitraj la ap konpoze konsa:

a. Vis Delege a oswa yon moun li fe ranplase | ;

b. Majistra kominal oswa youn nan adjwen li an;

¢. Yon manb Asanble Minisipal ki pa reprezantan Seksyon Kominal konséne a;

d. Jij de Pé¢ Komin nan oswa Sipleyan li an;

e. Yon notab Seksyon Kominal yo chwazi nan mitan yon konsensis ki soti ant de pati yo.

Atik 94.- Komisyon sa a ap gen nan tet li Vis Delege sizoka Majistra a ta absan kote y ap reyini nan Meri
Komin nan.

Atik 95.- Si konfli eklate ant ASEK oswa KASEK ak Konsey Minisipal la oswa Asanble Minisipal la,
Komisyon ap konpoze konsa :

1) Vis Delege a ;

2) Jij de Pe Komin nan oswa Sipleyan li an;
3) Yon manb Asanble Minisipal ki pa reprezantan Seksyon Kominal konsene;

4) Yon manb Konsey Depatmantal oswa tout 1ot moun li ta delege;
5) Yon manb Asanble depatmantal a.

Atik 96.- Komisyon sa a ap gen nan tet li Vis Delege a k ap reyini komisyon an nan Sy¢j li.

Atik 97.- Komisyon konsilyasyon oswa abitraj la ap gen pou notifye li dako pou tande afe a nan yon let li
ekri pati konseéne yo ansanm ak enstans yo delege nan komisyon an, yon mwa apre li te sezi sou afe a
akondisyon li resevwa dosye sou konfli an. Sizoka ta gen egalite nan vot deliberasyon an, vwa oswa vot
Prezidan komisyon an ap konte pou de.

Atik 98.- Pati yo ap gen pou we ak konklizyon Komisyon konsilyasyon oswa abitraj la. Men youn nan
pati yo kapab sezi Kou Siperye Dekont ak Kontansye Administratif la.

Pa bliye :

Nan lavi enstitisyon oswa odganizasyon yo, kit se prive, kit se Leta, sous konfli oswa
chirepit yo kon diferan selon jan sitiyasyon an prezante. An nou gade kalite sous konfli
oswa chirepit ki ka eklate nan mitan eli lokal yo :

- Keksyon pouvwa kote youn vle pran sou pouvwa pa lot la.
- Keksyon chef kote youn vle kenbe tout pouvwa nan men L.
- Keksyon konpetans kote youn vle fé travay pa lot la.

R

- Keksyon pesonel kote youn gen pwoblem sou sa ki pa gen anyen pou we ak enstisyon an.
Keksyon pati politik kote youn pa soti nan men pati politik ak lot la.
Keksyon jere pwoje oswa fet chanpet kote youn konn soti pou li pa bay okenn

nfomasyon, okenn rapo sou rantre ak soti lajan sou egzekisyon
aktivite yo

- Keksyon aplike lalwa/dekre kote youn konn pa vle aplikasyon lwa a
oswa dekre a paske li gen enteére nan sa.

Sous konfli oswa chirepit sa yo konn rive rezoud pou yo pa dejenere nan
negosyasyon ant eli ki enplike yo, nan envite yon moun oswa lot
enstitisyon vin mete ola, nan revoke eli yo oswa disoud katel oswa asanble
a.

Dekre 1° fevriye 2006 la trase chimen pou rezoud konfli nan mitan eli
lokal yo nan atik 92 rive nan atik 98.

[eson 4

Jan pou nou konprann, analize epi rezoud
yon konfli/chirepit san vyolans

1. Sa nou rele konprann ak analize yon konfli oswa chirepit

Jan nou te we 1 nan Leson 1, konfli oswa chirepit pa yon fatalite, ni yon bagay pou nou pe¢ paske li fe pati
nan vi nou piske chak moun gen pwop karakte pa 1, pwop kwayans li, pwop jan li we sosyete a, pwop
entere pa 1, elatriye. Konsa, konfli oswa chirepit se yon opotinite, yon okazyon ki prezante pou tout
pwoblem, tout diferans blayi até. Men se jan nou konprann li an ansanm ak mwayen, metod nou chwazi
pou rezoud li ki pi enpotan.

Pou rezoud yon konfli oswa chirepit fok nou chache konnen epi byen konprann tout kalite pwoblem ki
gen ladann. Se travay sa a k ap pemet nou tabli estrateji pou rezoud konfli a tout bon vre.

Konprann yon konfli oswa yon chirepit mande pou idantifye epi analize twa (3) kokenn chenn pati nan
konfli akote nap poze tet nou twa (3) keksyon sa yo:

Kilés ? Sa vle di moun oswa gwoup moun ki nan konfli oswa chirepit la. Se sa nou rele
PWOTAGONIS oswa PATI YO.

Koman ? Sa vle di ki jan konfli oswa chirepit la ap bouyi tankou si pati yo koupe fache, si youn ap
joure lot, si gen goumen ki pete, si gen zak entimidasyon youn sou lot elatriye...

Ki pwoblem? Sa vle di ki sa ki alasous, alabaz, alorijin konfli a oswa chirepit la .

2. Kek nan mannye ki plis iltilize pou rezoud yon konfli oswa chirepit san vyolans

Gen senk (5) kalite mannye pou rezoud yon konfli oswa chirepit san vyolans :

Lajistis :

Abitraj :

Konsilyasyon :

Kote youn oswa toulede pati ki nan konfli oswa chirepit la, deside al devan
tribinal. Le sa a yo pran avoka pou defann koz yo epi se sa tribinal la pran kom
desizyon toulede pati yo dwe respekte. Solisyon sa a toujou bay yon pedan yon

gayan ;

Gen abitraj se le de kan ki nan konfli oswa chirepit la, antann yo pou yo mande
yon lot moun oswa yon enstitisyon koute lide yo chak epi pou li pran yon
desizyon. Moun sa a oswa enstitisyon sa a se tankou yon jij li aji, men pa tankou
yon tribinal: Yo fe abitraj le gen dezako ant anplwaye ak patwon sou kondisyon
travay, pou rezoud pwobleém grev, sou pwoblem komes ant de peyi, sou pwoblem
gouvenman ak opozisyon oswa rebel ;

Se lé yon moun oswa yon gwoup moun ak bon volonte | deside fasilite sou yon
teren net diskisyon sou pwoblem ki gen ant moun oswa pati ki nan konfli oswa
chirepit la. Yo rele moun oswa gwoup moun sa a Konsilyaté. Men konsilyasyon
kon pran yon fom legal menm jan sa ye nan Konstitisyon 29 mas 1987 la ki tabli
yon Komisyon Konsilyasyon ki la pou tranche le gen konfli oswa chirepit la ant

Negosyasyon :

Medyasyon :

Egzekitif la nan de branch li a (Prezidans ak Primati) ak Palman an oswa nan
mitan Sena a ak Chanm Depite a (Atik 206 ak 206.1) ;

Genyen negosyasyon se 1&é moun oswa gwoup moun ki nan konfli oswa chirepit la
deside chita pale direk direk san entemedye sou pwoblém yo genyen an epi yo
eseye jwenn yon solisyon ki nan avantaj tout moun. Gen de fwa de pati yo ka
deside chwazi « Mesaje » kap pote ale mennen vini. ka deside sevi ak Avoka oswa
espesyalis nan domen nan pou asiste yo epi prepare yon “Ako” ekri si nesese

Yo sevi ak teknik sa a pou rezoud pwoblem ant patwon ak anplwaye, ant met kay
ak lokate, ant peyi ak peyi, ant gouvénman ak opozisyon, ant gouvénman ak
gwoup rebel. Mwayen sa a ka itilize nan rezoud konfli ki blayi nan mitan manb
oswa ak lot oganizasyon. Negosyasyon toujou chita sou entéré epi se nan
konpwomi yo konn jwenn yon solisyon.

Se l¢ yon moun, yon gwoup moun oswa yon enstitisyon ki pa nan konfli a oswa
chirepit la deside ede moun oswa pati ki dozado yo. Le pli souvan se de pati yo ki
konn mande sevis yon Medyaté oswa Medyatéz. Medyasyon pa menm jan ak
abitraj paske Medyate oswa Medyatez la pa fose sila ki nan konfli oswa chirepit
la asepte desizyon pa 1, men li ka pwopoze yo yon solisyon li we k’ap bon pou
toulede pati yo kote p’ap genyen ni gayan ni pedan, men de gayan.

Nan 5 mwayen nou sot prezante la nou we genyen 4 ladan yo ki kapab konséne KASEK ak ASEK yo le
gen konfli nan mitan: Lajistis, Abitraj, Negosyasyon ak Medyasyon. Men genyen Negosyasyon a ka
Medyasyon ke yo kapab sevi ak yo pou rezoud konfli ki eklate nan mitan moun oswa gwoup moun nan

Seksyon Kominal la.

Pa bliye : Konprann yon konfli oswa yon chirepit mande pou idantifye epi analize
twa (3) kokenn chenn pati kote np poze tet nou twa (3) keksyon sa yo :

Kilés ? Sa vle di moun oswa gwoup moun ki nan konfli oswa chirepit la.
Se sa yo rele PWOTAGONIS oswa PATI YO.

Kouman? Sa vle di ki jan konfli oswa chirepit la ap bouyi tankou si pati
yo koupe fache, si youn ap joure 1ot, si gen goumen ki pete, si gen zak

@ entimidasyon youn sou lot elatriye...
q

Ki pwoblem? Sa vle di ki sa ki alasous, alabaz, alorijin konfli a oswa
chirepit la

Gen senk (5) kalite mannye pou rezoud yon konfli oswa chirepit san
vyolans : Lajistis, Abitraj, Konsilyasyon, Negosyasyon, Medyasyon.
Genyen 4 ladan yo ki kapab konsene KASEK ak ASEK yo l¢ gen konfli
ki pete nan mitan yo: Lajistis, Abitraj, Negosyasyon ak Medyasyon.

KASEK ak ASEK yo kapab itilize Negosyasyon ak Medyasyon pou
rezoud konfli oswa chirepit ki eklate nan mitan moun oswa gwoup moun
nan Seksyon Kominal la.

Leson 5

Jan pou rezoud yon konfli oswa chirepit nan « Negosyasyon »
1. Sa nou rele Negosyasyon
Nou sonje « Negosyasyon » se l¢ moun oswa gwoup moun ki nan konfli oswa chirepit la deside chita
pale direk direk san entemedye sou pwoblem yo genyen an epi yo eseye jwenn yon solisyon ki nan avantaj
tout moun. Men gen defwa de pati yo konn deside sevi ak « Mesaje » pote ale mennen vini. Yo ka deside

sevi ak Avoka oswa espesyalis nan domen nan pou asiste yo epi prepare yon “Ako” ekri si nésese.

Objektif « Negosyasyon » se rive rezoud konfli a nan «konpwomi» oswa nan « antant» (konsansis) ant de
pati yo.

2. Kalite negosyasyon ki genyen

Nou ka di genyen twa kalite negosyasyon:

Negosyasyon direk dirék kote de pati yo fas a fas san entemedye (mesaje, espesyalis, avoka).

[ B
©— S

Negosyasyon endirék avéek Mesaje kote I'ap fé ale vini nan mitan de pati yo

5

0 - Q

Negosyasyon endirék avék Avoka oswa yon Espesyalis kote se avoka yo oswa espesayalis yo k ap pale
nan non de pati yo selon sa de pati yo di.

Avoka

«—»

=0~ @® |

?
2

3. Jan pou reyisi yon negosyasyon

Gen de bagay pou nou konnen:

> Pagen negosyasyon lé li chita sou pozisyon kote chak pati yo ap tire sou kod paloswa
lap di “mwen prap kite pou ou! Se ou ki pou kite pou mwen.”

> Gen negosyasyon lé Ii chita sou entére kote chak pati yo di akle sa ki n an fon ke yo ak
sa yo chak bezwen.

Jan w kapab konpote ou nan yon negosyasyon

Negosyasyon sou pozisyon

Ki pozisyon pou nou kenbe?

Negosyasyon sou entére

Negosye sou fon pwoblém nan

Pozisyon dous

Pozisyon di/red

Pozisyon rezonab

Nou se zanmi oswa de pati yo se zanmi.
Objektif la se jwenn yon ako.

Fe konsesyon pou amitye ka kenbe epi
kontinye grandi.

Rete tet fret devan moun yo ak pwoblem ki
mete diferan an oswa konfli a.
Tabli konfyans youn nan lot.

Chanje pozisyon san pwoblem.

Ofri posibilite pou jwenn yon antant.

Jwenn pipiti egzijans yo.

Aksepte pedi kek bagay pou ka genyen yon
antant oswa yon ako.

Nou se enmi oswa de pati yo se enmi.
Objektif 1a se genyen.

Fe egzijans se sel kondisyon pou nou
kontinye kenbe relasyon yo.

Kenbe red ak moun yo ak devan pwoblem
nan.

Kenbe lamefyans.

Kenbe red nan pozisyon.

Fé menas.

Twonpe sou pipiti egzijans yo.

Egzije avantaj pa w kom sel kondisyon pou
gen yon antant oswa yon akd.

Nou la oswa yo la pou rezoud pwoblem nan.

Objektif la se jwenn yon antant oswa akd
solid.

Trete apa keksyon ki konséne chak moun
ansanm ak pwoblém nan.

Rete tet fret devan moun yo ak pwoblem ki
mete diferan an oswa konlfli a.

Fe konfyans pa kenbe.

Konsantre sou enteré yo e non sou pozisyon
yo.

Etidye entere yo.

Evite genyen menm pipiti egzijans la.

Imajine solisyon k’ap nan entere youn lot.

Mete sou tab la plizye solisyon tankou nou

18




Chache sel solisyon e sel solisyon sa k ap mete
yo dako.

Enpotan se rive jwenn yon antant oswa yon
ako.

Evite twoke kon.

Bay legen.

Chache yon sel solisyon e sel li menm pou y
a aksepte.

Enpotan se kenbe red sou pozisyon an.

Soti gayan nan twoke kon nan.

Feé presyon.

chwazi ranvwaye desizyon an pou demen.

Mande pou dikisyon yo chita sou bagay ki
reyalis.

Jwen rezilta ki chita sou bagay ki pa depann
de volonte moun.

Rete louvri sou bezwen lot pati a oswa
advese a;

Sede sou prensip, pa bay legen sou presyon.

Pa bliye:

R

Objektif « Negosyasyon» se rive rezoud konfli a nan «konpwomi» oswa nan « antant»
(konsennsis) ant de pati yo. Genyen twa kalite negosyasyon:

Negosyasyon dirék dirék kote de pati yo fas a fas san yo pa genyen okenn entemedye, kit
se Mesaje, kit se Avoka oswa Espesyalis.

Negosyasyon endirék avék Mesaje Kap fé ale mennen vini nan mitan de pati yo epi
rapote bay youn sa lot la di.

Negosyasyon endirek avek Avoka oswa Espesyalis kote se yo k ap negosye dapre
pozisyon chak pati yo.

ILeson 6

Jan pou rezoud yon konfli oswa chirepit nan « Medyasyon »
1. Sa nou rele Medyasyon

Nou sonje « Medyasyon »se 1¢ yon moun, yon gwoup moun oswa yon enstitisyon ki pa nan konfli a oswa
chirepit la deside ede pati ki dozado yo. Le pli souvan se de pati yo ki konn mande sevis yon Medyaté
oswa Medyatéz. Medyasyon pa menm jan ak abitraj paske Medyaté oswa Medyatézla pa fose pati ki
nan konfli oswa chirepit la asepte desizyon pa 1, men li ka pwopoze yo yon solisyon li we k’ap bon pou
toulede kote p’ap genyen ni gayan ni pedan, men de gayan.

Medyason favorize moun oswa pati ki nan yon konfli oswa chirepit la vini ak pwop solisyon pa yo.
Solisyon yo jije ki nan entere yo san youn pa eseye domi sou 1ot oswa eseye twompe 1.

Medyasyon se yon solisyon ki pi dirab paske se moun oswa pati ki nan konfli oswa chirepit la ki pote
pwop solisyon pa yo san pyes moun pa fose yo. Yo sevi ak medyasyon pou rezoud pwoblém ant moun k
ap viv ansanm, ant gwoup, ant patwon ak travaye, ant peyi ak peyi, ant gouvénman ak opozisyon oswa

rebel.

Medyason se youn nan pi bon mwayen pou rezoud konfli oswa chirepit san vyolans. Men zak kriminel
tankou kadejak sou fanm, sou jenn fi ak ti fi, kidnapin, detwi lavi moun pa gen medyasyon pou move zak
konsa. Nan ka sa yo se lapolis ak lajistis ki pou fé travay li komsadwa.

2. Atitid ak konpotman moun yo oswa de pati nan pwosesis pou rezoud konfli nan Medyasyon

Genyen 6 etap nan atitid ak konpotman moun yo oswa pati yo nan pwosesis pou rezoud konfli oswa
chirepit nan Medyasyon :

(1) Premye etapla:  Moun yo oswa Pwotagnis yo Move. Se anvan Medyasyon an demare
yo konpote yo konsa.

R— R

(2) Dezyem etap la: Moun yo oswa Pwotagnis toujou move, y ap mande : Sa k pral pase ?

p (@
B

Medyate a/Medyatez la

(3) Twazyem etap la:

(4) Katriyem etap la:

(5) Senkyem etap la :

(6) Sizyem etap la:

Moun yo oswa Pwotagnis yo komanse rilaks? Yo komanse vle pale
ak Medyate a oswa Medyatez la.

5

Medyate a/Medyatez la

Moun yo oswa Pwotagnis yo Move: Yo pedi san fwa yo; Y ap
mande pou kisa Medyate a oswa Medyatez la pa ka rive konprann

| 4@ '\4@
X\

Medyate/Medyatez la
Moun yo oswa Pwotagnis resezi yo? Yo tabli dyalog nan mitan yo

menm epi yo komanse eksplike Medyate a oswa Medyatez la sa ki
pase a. Medyateé a oswa Medyatez la fé santi li konprann yo.

|-
oo\‘ »( o o
o
\/\ i

Medyate/Medyatez la

Moun yo oswa Pwotagnis mete tét yo ansam pou yo jwenn solisyon.
Yo jwenn solisyon ansanm kin an nan entere yo. Yo bay lanmen oswa

akolad.

»
oo\A »”( o o
]
S—— S—

Medyate/Medyatez la

3. Kek pa pou franchi nan aplike teknik medyasyon pou rezoud konfli oswa chirepit

Premye pa : Entwodiksyon

Koumanse seyans lan ak tet fret epi ak detéminasyon. Tabli reg jwet la. Kreye yon klima ki pou pemet
pati ki nan konfli oswa chirepit la jwenn solisyon nan pwoblem ki mete yo dozado a ;

Medyate/Medyatez la

Dezyém pa : Tande jan sa te pase

Bay chak pati yo chans pou yo prezante oswa rakonte jan bagay yo te pase epi rezime pou yo chak bagay

ki enpotan yo di;

Medyate/Medyatez la Medyate/Medyatez la

Twazyem pa : Rezoud pwoblém nan

Reprann pou yo chak kalite bagay ki mete yo dozado epi eseye tabli kek pwen ki ka mete yo dako.
Ankouraje yo pale youn ak lot .Tanzantan f¢ yon ti rezime epi presize jan bagay yo ye kote w ap chache
sou ki baz yo te ka jwenn yon antant. Selon jan w we bagay yo, w ka deside pale ak yo chak apa pou ka

jwenn yon antant ki ka satife toulede.

oo \4; oo
Medyate/Medyatez la

Si w ta we chak pati yo kanpe kin sou pozisyon yo epi yo kontinye ap pesiste anbachal nan vye jwet yo
rele “ Mwen pa p kite pou w, se w ki pou kite pou mwen” — “Bay kou bliye pote mak sonje”, f& yo konnen ke sa pap
mennen yo pyes kote sa ka vin pi mangonmen pou yo toulede, pou antouray yo, pou enstitisyon an oswa

oganizasyon an, pou kominote a.

Katriyém pa: Yon antant oswa yon ako

Si pati ki nan konfli oswa yon chirepit la satilfe de rezilta seyans Medyasyon an kote yo rive jwenn yon
antant sou sa ki te mete yo dozado a tout bon vre, w ap fé pou yo rezime antant yo jwenn nan. Si rezime a
nan gou yo, fe yo siyen 1; si se sou papye li ekri, fe yo bay akolad sa vle di youn pase men nan kou lot
devan tout moun ; si se nan bouch antant sa a jwenn, fé yo chak fe yon deklarasyon piblik ki moutre yo
tounen byen anko.

D

Medyate/Medyatez la

5. Estrateji pou sévi ak enteré moun yo oswa pati yo pou rezou konfli a oswa chirepit la

>

Tabli yon lis ki gen entere¢ yo chak ke w rive dekouvri sa vle di bagay ke youn pa ta renmen bay
legen sou li;

Ranje nan yon langaj ki pi kle kote pozisyon yo ta bloke ;

Mande yo chak rezon ki fe y ap kanpe kin sou yon pozisyon: Poukisa w kenbe drét sou pwen
sa a ? Di m pouki sa bagay sa a enpotan pou w konsa ?;

Mande yo chak poukisa pwopozisyon antant oswa ako sa a pa satisfe yo dekwa pou ka konprann
pi byen sa k ap pase nan tet yo tankou: £Fde m konprann poukisa w konprann solisyon sa a pa
bon ?; Di m sa ki pa fé w plezi nan solisyon saa ?;

Chache kote entere yo sanble ;

Eseye lot solisyon ki sanble li ka enterese epi li ka pemet yo soti ak yon antant oswa yon akd tout
bon vre : Di m sa ki t ap pi bon pou w ?

6. Kalite, wol ak limit Medyate a oswa Medyatez la

Men kek kalite, wol ak kek limit Medyate osw Medyatez la genyen:

1. Konn koute. Nan sans sa li fet pou kenbe pou li opynyon ak nan sa li kwe pou li pa gen
konsekans sou dewoulman Medyasyon an.

2. Medyate a/Medyateéz la pa yon Konseye. Nan sans sa a li pa gen pou I'ap fé pwotagonis yo
leson moral oswa lot.

3. Medyate a/Medyatéz la net sa vle di li pa gen pou li pran pou okenn nan pati yo. Okontre
li avek toulede e li sansib nan pwoblém pwotagonis yo genyen an.

4, Medyaté a/Medyatéz la pa yon moun ki genyen fos pyes 1ot moun pa genyen. Nan sans sa
a li dwe konn limit li. Gen de fwa li dwe kanpe si pwosesis la di e menm chache yon lot

Medyate/Medyatez pou ranplase 1. Se pou tét sa a se yon ekip Medyate/Medyatez ki konn
mennen yon Medyasyon.

5. Konlfli a se zafe pa de pati yo. Nan sans sa a Medyate a/Medyatez la dwe respekte silans,
distans ak echek yo. Li dwe konsidere antant ki ka jwenn nan oswa ako ki tabli ant de pati
yo se yon etap nan jefo pou retabli relasyon ant de pati yo.

6. Medyate a oswa Medyatez la pa ranplase ni nan konpetitisyon ak jij yo.Li pa efase travay
lajistis.

7. Medyate a oswa Medyatez la genyen manda pou li fé travay Medyasyon an nan men
pati ki nan konfli a oswa chirepit la. Men genyen de peyi se Lajistis ki peye yo oswa yo
egzese | kom yon metye.

Pa bliye : « Medyasyon » se 1¢ yon moun, yon gwoup moun oswa yon enstitisyon ki pa nan
konfli a oswa chirepit la deside ede sila ki dozado yo. Le pli souvan se de pati yo
ki konn mande sevis yon Medyaté oswa Medyatéz.

Medyasyon se yon solisyon ki pi dirab paske se pati ki nan konfli oswa chirepit
(@ la ki pote pwop solisyon pa yo san pyes moun pa fose yo. Yo sevi ak medyasyon
pou rezoud pwobléem ant moun k ap viv ansanm, ant gwoup, ant patwon ak

travaye, ant peyi ak peyi, ant gouvénman ak opozisyon oswa rebel.

Medyason se pi bon mwayen pou rezoud konfli oswa chirepit san vyolans. Men
zak kriminel tankou kadejak sou fanm, sou jenn fi ak ti fi, kidnapin, detwi lavi
moun pa gen medyasyon pou move zak konsa. Nan ka sa yo se lapolis ak lajistis
ki pou fe travay li komsadwa.

Leson 7

Eli lokal yo nan wol « Medyate oswa Medyatez »

Depi nan komansman an nou te weé KASEK yo sitou konn enteéveni nan konfli oswa yon pwoblem ki
konn genyen nan Seksyon kominal la. Men lepli souvan se tankou chef kote gen defwa yo vle ranplase
lapolis ak lajistis. Wol yo pa dwe jwe ditou. Men nou rekonet tou si KASEK yo pa t konn entévni nan kek
sitiyasyon konfli oswa chirepit te ka gen plis latwoublay nan kek Seksyon kominal.

Sa nou sot we sou Medyasyon an ap pemet KASEK ak ASEK abode konfli oswa chirepit ki nan Seksyon
kominal la yon lot jan. Konsa yo p ap genyen pou yo aji tankou Chef Seksyon nou vle pale pou KASEK yo,
yo pap ni pran plas lapolis, ni plas jij de pe yo. Kidonk y ap prezante yon 1ot imaj devan popilasyon an epi
y ap jwe veritab wol Administrate Seksyon Kominal la.

Nan ki ka KASEK ak ASEK ap kapab jwe wol Medyaté/Medyatéz ?

KASEK ak ASEK yo p ap kapab fée Medyasyon nan konfli ki eklate ant KASEK ak ASEK, ant ASEK ak
ASEK, ant ASEK ak KASEK kote ka sa a ka depann de jan konfli a kapab prezante.

KASEK ak ASEK ap kapab jwe wol Medyate oswa Medyatez nan kalite Medyasyon sa yo :

Medyasyon sosyal:  Medyasyon sa a chita sou enplikasyon abitan Seksyon kominal la kote yo kapab
aksepte KASEK ak ASEK yo enteéveni nan konfli oswa chirepit tankou konfli ant
de gwoupman, konfli ant de gwoup fanmi, konfli ant bate oswa bat'z kok.
Pouvwa yo genyen deja men nan sans tradisyonel notab, Chef Seksyon.

Medyasyon familyal Medyasyon sa chita sou dives kalite konfli oswa chirepit ki ka genyen nan yon
fanmi. Medyasyon familyal pa mete sou kote wol lajistis ak avoka sitou nan ka ki
mande separasyon oswa divos. Men selon kredibilite eli yo jwi nan kominote a
ansanm ak lideship yo, fanmi yo ka fe apel ak yo pou rezoud yon konfli owa yon
chirepit familyal sitou le gason ap fé vyolans sou fanm.

Medyasyon politik: Medyasyon politik n ap rete nan nivo dives gwoup politik ki ka prezan nan
Seksyon Kominal la. Nan sans sa a pou evite latwoublay eli yo kapab entéveni.
Men fok pati yo soti ladann nan pa ta enplike nan konfli sa a. Li ta toujou pi bon
se yon eli ki endepandan ki pa genyen pyes lyen ak yon pati oswa yon gwoup
politik ki pou ta jwe wol Medyate a oswa Medyatez la

Pa bliye : Medyasyon an ap pemet KASEK ak ASEK abode konfli oswa chirepit ki nan Seksyon
kominal la yon lot jan. Konsa yo p ap genyen pou yo aji tankou Chef Seksyon nou vle pale
pou KASEK yo, yo pa p ni pran plas lapolis, ni plas jij de pe yo.

KASEK ak ASEK yo p ap kapab fe Medyasyon nan konfli ki eklate ant KASEK ak ASEK,
(@ ant ASEK ak ASEK, ant ASEK ak KASEK kote ka sa a ka depann de jan konfli a kapab
prezante.

KASEK ak ASEK ap kapab jwe wol Medyate oswa Medyatez nan kalite Medyasyon sa
yo :Medyasyon sosyal- Medyasyon familyal - Medyasyon politik

Eli lokal yo nan wol Medyaté oswa Medyatéz ap pemet yo prezante yon 1ot imaj devan
popilasyon an epi y ap jwe veritab wol Administraté Seksyon Kominal la.

